
DERS 12: 

Zarfların Kullanımı 

  

Наречиенi морфология саринаӊ ӱзӱрерi 

1. Чоох чардығы, аныӊ грамматическай тузазы (действиенiӊ оӊдайын, тузын, синiн, 

пӧгiнiн, сылтаан таныхтапча). 

2. Морфология сизiглерi: 

а) пӱдiзi: пӱткен алай пӱтпеен; пӱткен полза, хайдағ оӊдайнаӊ (конверсия, хозым: 

полызиинаӊ, тӧстiктер хозылып); 

б) тузазы хоостыра пӧлiгi: 

- качестволығ (действие оӊдайыныӊ, син); 

- обстоятельстволығ (тус, орын, сылтағ). 

в) хубулбинчатханы. 

3. Синтаксистегi тузазы. 

 

Идер тоғыстар 

Тексттегi наречиелерге семантика, морфология паза синтаксис саринац чарыдығ 

пирiӊер. 

Ойым арах чирде, амыр, чоохчыл суғ хазында чалғыс тура сорай турған.  Ибiре харағайлар, 
тыт ағастар хадағдағы алыптар чiли турғлааннар. Айландыра, тiзең, чахайахтар. Порчолар 
талайы мондылып чайхал турған. Аның ӱстӱнде, ыыңназып ала, аарлар, мööт чыып, андар-
мындар ораалысханнар. Тиинiҷектер, салаадаң cалааға атығып, сӱрiс ойнааннар. От 
аразынаң пiрееде хортых хозанахтарның улуғ кӱрең харахтары, тус кöзiтчеткен частың 
тоғылах «тiллерi» чiли, аар-пеер тоғылахтанысханнар. А хустар, ээн сарыннарына 
пастырып, тоозылбас-парбас «айтыстарын» салғаннар. 1950–1960 чылларда чир-чайаан 
кiзi холынаң ӱредiлгелек полған. Тайға Ööркi чайааннар чайап салған сiлиинең турған. Пу 
хайхалның ээзi минiң тайдам полған. Иртен сай ол позының чирiн ибiрҷең. Пiрееде, 
тохтабызып, нимее-де кӱлiнҷең, ниме-де позы алынҷа чоохтанҷаң. Тайдам чир-
чайаанның тамырын сизiнҷең. Ол таңда хайдағ кӱн поларын, ноо туста соохтар 
пасталарын, хаҷан аң-хустарға полызығ кирек поларын чоохтап одырҷаң. (В. Шулбаева) 

 



Пiр ипчi Харағай тағзар чистектеп партыр. Кöнеене толдыра теерiп алып, нанчаттыр. Чолда 
чылан уйазына урун партыр. Анда узун хурт палалары, наа ла тын кiрiп, тыығалах падастар 
чiли, чадап-чудап пастарын кöдiрчелер. Тас алып, ол хуртыҷахтарны ылҷырада-ылҷырада 
пасхлабыстыр. Анаң нан сыхтыр. Кöрзе, аны хара поғда сарығ сохыр чылан сӱрiс килче. 

Чистектiг кöнегiн хыйа тастабызып, харах-хулах чох тағ индiре хуй парча. Узун хурт таа 
халбинча. Тегiлек чiли ораалып, кииҷе алнынзар тасталып атыхча, пу ла чидiп одыр. 

Мына суғ кöрiне тӱстi. «Ағаа ла чидiп алим, — сағынча парасханах». Суға чидiп, андар кире 
сегiрiбiскен. Чылан — аның соонҷа. Сағыбысхан. Пу кирек соонаң пудурғы ипчi харғантыр: 
«Паза хаҷан даа тiрiг нименiң тынын ӱспеспiн, тöлiм дее андағ хомай ниме итпезiн. Минi 
хыйалдаң осхыр халбаан пу суғ Чыланнығ тiп адалзын». (В. Шулбаева) 

 

Часхызын, хаӌан тайғада хар хайыл парза, часхы суғ полып парчатса, чир алтынаӊ чуртасха, 
кӱнге, кииге сағын парған аймах-пасха кӧк ӧзiмнер чирнi тобыр килзелер, оларнаӊ хада 
ӧзенiне читiре сых тартынып алған чирдеӊ суғ сыхча. Аны пiстiӊ чон «кӧк чайых» (сайых) 
тiп адапча.(С. Карачаков) 

 

Маллар соонӌа ээн-кӧӧн пастырча, чолами книгазын хыгғырып ала. тӧӌзер сыхса, 
худайымай, хойлары илееде оортах чалаас тағ идеендеӊ пуғдай хыразына кip партырлар. 
Хыра чағазында хызыл сырлығ машина кӧрiнче, агрономнина тӧӧй. Хорых парып, пылтыр 
ӱгредiп алған сiлiг чорыхтығ адын сiлiктiре тартхан, чылығ чилiӌек сырайын чалғапчатхан 
(Н.Тюкпиеков). 

 

Пӱӱн Агафьяда пис-алты хон салдыбыс. Амды nicкe тайганьӊ истiг чызы, арығ кии, кӱӱлеп 
ахчатхан Иренек суғ, кӧгерiп турчатхан ибiркi чир - чайаан кӱннеӊ кунге улам на аарлығ. 
Мында полған на ниме тыннығ: тipir кӧксiлiг аймах-пасха оттар, оттарда тохтағ чох 
хайынысчатхан хурт-хоостар, сып-сылағай хазыӊнар, хузухтар, сыбылар. 

 

Халын уйғудағы Анко, сууласха кинетiн усхун парып, тӱрче кӧрiп одырған. Анаӊ, Орион 
тударға килгеннерiн пiл салып, тура салған. Хада илееде ӱр тоғын салған ӧӧрезiн 
харамнанып, ол Эдӧттiӊ ат хулаа азырылбас нанӌызы Ондрайга чапсынған. Аны кистiнен 
хаппинаӊ, полға кӱреледе тӱзiрген. Айғы-муйғы чоон, кӱстiг хыстыӊ холынаӊ позып 
полбин, Ондрай, анда cipенiп, ысхапчатхан. 

Iкi оол, Гришаны полда тӱӊдере пазып алып, аныӊох хаас хурынаӊ холларын сыртына 
тартып, палгап саларға сiренчеткеннер. Эдот Иромнаӊ хада, Ористi холға кир полбин, 
тартысханнар. İди тиӊе дее хапсалар, сылағай сыннығ, чапӌаӊ хыс оларньӊ холынаӊ, 
миндiр чiли, суура толған парыбысча. İди тартыс чӧрген аразында, Орис Эдӧттi кӧксiнеӊ 
сасханда, анзы, тiri парып, тимiр песке арта тӱскен (Т. Балтыжаков). 

